
				এই পাতাটির মুদ্রণ সংশোধন করা প্রয়োজন। 
9 ঐতিহাসিক চিত্ৰ ।
ডানবার ভূতলশায়ী হইলেন। একজন শিখ কোন ক্ৰমে প্ৰাণে বাচিয়া দুৰ্গস্থ ইংরেজাদিগকে সংবাদ প্ৰদান করিল । তাহদের সকল আশা ভরসা ফুরাইয়া গেল, কিন্তু ভগবান অচিরে তাহদের প্রতি মুখ তুলিয়া চাহিলেন ।
ভিনসেণ্ট আয়ার নামে একজন সেনাপতি জলপথে কলিকাতা হইতে এলাহাবাদ যাইতেছিলেন। তিনি আরার ঘটনা ও কুমার সিংহের ব্যাপার শুনিয়া নিজের গতি ফিরাইলেন । তিনি গুজরাজগঞ্জ নামক স্থানে উপস্থিত হইলে কুমার সিংহের সৈন্যের সহিত ভঁাহার সংঘর্ষ উপস্থিত হয়। আয়ার গোলা ও গুলি বর্ষণে কুমার সিংহের সৈন্যগণকে হটাইবার চেষ্টা করিলে তাহারা নিকটস্থ একটি ক্ষুদ্র নদীর সেতু ভাঙ্গিয়া, দিয়া আয়ারের গমন পথ রোধ করিলা । আয়ার গোলা চালাইতে লাগিলেন। কিন্তু কুমার সিংহের সৈন্যেরা না হটিয়া ইংরেজ সৈন্যের সম্মুখীন হইল। নদীর পরপারে বিবিগঞ্জ নামক স্থানে তুমুল যুদ্ধ বাধিয়া উঠিল। ইংরেজ সৈন্য আরার দিকে অগ্রসর হইতে আরম্ভ করিলে কুমার সিংহের সৈন্যেরা বনমধ্য হইতে গুলি বর্ষণ করিতে লাগিল । ইংরেজ সৈন্ত তাহাতে বিচলিত হইয়া পড়িল । কুমার সিংহ প্রবল বেগে তাহাদিগকে আক্রমণ করিলেন। কামান-রক্ষী ইংরেজ পদাতিকগণ কামান ছাড়িয়া পলায়ন করিল । আয়ার সঙ্গীন চালাইবার আদেশ দিলেন । উভয়পক্ষে অনেকক্ষণ নিকট যুদ্ধ হইল। পরে ইংরেজের আপনাদের পথ পরিষ্কার করিয়া আরার দিকে অগ্রসর হইলেন । তাহারা আরায় উপস্থিত হইয়া দুৰ্গমধ্যস্থ সাহেবদিগের উদ্ধার সাধন করিলেন ।
কুমার সিংহ বাসস্থান জগদীশপুরের দিকে গমন করেন। আয়ার তথায় গমন করিলে প্ৰথমে কুমার সিংহের সৈন্য কর্তৃক উত্ত্যক্ত হয় । পরে তিনি তথায় উপস্থিত হইয়া কুমার সিংহের আবাস বাটী ও দেবমন্দিরাদি

